
నీ వల్లినట్టి రమణీయదృశ్యంబు 

బంగారుస్వప్నంబు ప్రజలనెల్లపుడు 

నానంద రసవార్ధియందుఁ దేలించు. 

నీచేయి సోఁకిన నిమిషంబునందె 

బంకమన్నైన రూపముఁదాల్చి నిలుచు! 

ఈ యింద్రజాలంబు నేడ నేర్చితివి? 

యీశిల్ప నైపుణి యెట్టు లలవడియె? 

ప్రకృతిభాండారంపు ద్వారంబు దెఱచి 

గుప్తరత్నంబులఁ గొల్లగొట్టితివి! 

ఆకాశమునఁగల యన్ని తారకలు 

కడలి గర్భమునందుఁ గల జీవమణులు 

సరితూఁగలేవు నీ సౌభాగ్యమునకు!

భావవారిధిఁ బూల పడవ నడిపించి, 

ముత్యాలరేవులో మునిఁగి యడుగంటి, 

పలురంగు మణులను వలలీడ్చి తెచ్చి, 

నవ్యమౌ కావ్యమండన మొండొనర్చి 

విశ్వసాహిత్యంబు వెలిఁగించినావు! 

కవితా నభో రవీ, కవిచంద్రులెల్ల

నీ కాంతిపూరంబు నిండారఁ ద్రావి 

తమ కళ పెంపొంద దైవాఱుచుంద్రు. 

నీ మనోవల్లకీ నినదంబుఁ గాంచ

